Профориентация
Ел саен район мәктәпләрен уртача 450 укучы тәмамлый. Шуның эченнән 100 укучы 11 классны бетерә. Аларның 100% -ы дип әйтерлек югары һәм урта уку йортларына укырга керә. 9 классны тәмамлаган 350 гә якын укучының 30% -ы укуын 10 класста дәвам итә. 70%-ы урта һөнәри уку йортларына керә. Шулай итеп,  ел саен районнан 300 дән артык яшь кеше китә, һәм бик азы гына кире әйләнеп кайта. Мисал өчен, 2017 елда 9 нчы классны 349 укучы тәмамлап, 129-ы (37%) укуларын 10 класста дәвам итә. Урта һөнәри уку йортларына 220-се (63%) керде. Шул исәптән Актаныш технология техникумына 55 (15%), педагогика колледжларына 19, медколледжларга 25, сельхоз техникумнарга 7 укучы керде. Башка төр уку йортларына (төзелеш, транспорт, сәүдә, экономика) 114(32%) кеше керде. Ел саен Актаныш технология техникумына 50-60 укучы (15%) кереп бара. Безнең район укучылары күбрәк кайсы колледжларга керәләр соң, кайсыларының рейтингы югары? Мәсәлән, соңгы 3 елда районнан Кама автомеханика техникумына 33, ИЭУП -ка 23, Чаллының Поташов исемендәге политехника колледжына-34, Чаллының Батенчук исемендәге төзелеш колледжына – 37, Нефтекама нефть колледжына -36 укучы кергән. Бу уку йортларына укучыларның күпләп керүе аларның институт каршындагы колледжлар булуы белән аңлатыла. Уку йортын тәмамлаганда укучы автомат рәвештә институт студенты булып санала. 
Актаныш ресурс үзәге белән тыгыз элемтәдә эшләүче мәктәпләр- Актанышның № 1, 2, Кадет, Әлем, Такталачык, Богады мәктәпләре – ел саен кимендә өчәр укучы әзерли. Шул ук вакытта соңгы елларда Чуракай, Яхшый, Пучы, Әтәс, Айман, Тат. Суксу мәктәпләреннән технология техникумында укырга теләк белдерүче булмады. Бу җирлекләрдә механизатор кадрларга ихтыяҗ юктыр күрәсең.
